
Ranar 9 ga watan Nuwambar 2015
(kamar yadda aka gabatar)

Barkunku da wannan lokacin.

Ina mai farin cikin kasancewa tare da Ma’aikatar Watsa Labaru, a wannan safiyar,
domin bude wannan taron, na Kara wa juna ilmi, mai muhimmanci gare ku. Kamar
yadda Shugaba Buhari ya roka, Kasar Amirka na taimaka wa gwamnatin Nijeriya,
wajen inganta harkokin watsa labaru. A watan da ya wuce, Mataimakin Shugaban
Kasa Osinbajo, ya yi murna da taimakon da muka bayar, na kafa cibiyar musayar
saKonnin hukumomi, domin mayar da martani ga irin farfagandar tsauraran
ra’ayoyin da Kungiyar Haram ke yi. Cibiyar sakonnin, da kuma taron Kara wa juna
ilmin na masu fada da yawun gwamnati, da ma sauran abubuwan da suka danganci
inganta KoKarinmu, na zurfafa dankon zumuncin da, tuni, muke amfana, tare da
Nijeriya.

Ina mai farin cikin bayar da rahoton cewa, wannan taron, zai kasance makamancin
wanda za a yi, a wannan makon, a Kaduna, domin amfanin masu fada da yawun
gwamnonin arewacin Kasa, da kuma na Birnin Lagos, a mako mai zuwa, domin
masu fada da yawun gwamnonin na kudanci.

Wadannan tarurrukan Kara wa junan ilmi, da jama’ar Amirka ke bayar da kudaden
gudanar da su, ya zo daidai da lokacin da Shugaba Buhari ya bukaci da a taimaka
wa masu fada da yawun gwamnatocin, a jihohi da kuma tarayya, dangane da
aiwatar da harkokin da suka shafi watsa labaru, yadda ya kamata. Za mu kuma
mayar da hankali, musamman kan Kalubalantar batutuwan wofi, da kuma taimaka
ma ku, wajen KirKiro da wata KwaKKwarar Kungiyar takwarorinku, a ko’ina cikin
Nijeriya.

Kwararan harkokin watsa labaru, suna da muhimmancin gaske, wajen fitattun
harkokin sadarwa da yi wa jama’a bayanai, a kan lokaci. KoKarinku, na gabatar da
jawaban Shugaba Buhari, game da Kalubalantar ta’addanci, da kawo Karshen cin



hanci da rashawa, da kuma inganta ci gaban bunKasar tattalin arziki, na da
muhimmanci ga makomar Nijeriya.

Aikinku na da muhimmancin gaske. Kuma yana daidaita harkokin ilmantar da
jama’a, da irin yadda ake daukar gwamnati. Don haka, gudanar da wannan aikin,
yadda ya kamata, a karo na farko, da yin amfani da fasahar duniya, na da bukatar
hanzarta yin amfani da hazaKa.

A Karshe, Kasar Amirka ta kawo Mista Eduardo Cue, zuwa Nijeriya, wani masanin
harkokin sadarwar gwamnati. Mista Cue, gagarumin mai koyarwa ne, a wannan
fannin, kuma wannan shine karonsa, na biyu, na kawo ziyarar koyarwa, a Nijeriya.
Ya koyar da masu dauko rahotannin zabe, da dama, a biranen Abuja da Lagos,
wadanda suka yi aiki, a zabubbukan 2015. Bugu da Kari, Ofishin Jakadancin Kasar
Amirka, na alfahari da hada hannu da Kungiyar ‘Yan Jaridu ta Nijeriya, a wannan
al’amarin.

Fayyacewa da kuma samun cikkakar hanyar samun bayanai, na da muhimmancin
gaske, wajen inganta harkokin mulkin demokradiyya da shugabancin kamanta
nuna gaskiya. A cikin wadannan kwanaki biyu, na wannan taron, Mista Cue, zai
koyar da masaniya kan mawuyatan hanyoyin gudanar da harkokin watsa labaru.
Zai kuma horar da masu halartar taron, game da ci gaban yin maganganu game da
abubuwan da suka shafi gwamnatoci. Har ila yau, za a amfana da dabarunsa, da za
su inganta dangantakarku da kafofin watsa labaru. Domin haka, ya kamata a
kyautata yin amfani, da kuma cin moriyar wannan damar.

A Karshe, bari in sake nanata cewa, Kasar Amirka, na goyon bayan Nijeriya, wajen
bunKasa mulkinta na demokradiyya. Muna yin hakan ne, a matsayin abokai, ko
Kawaye. Ina fata ganin ranar da za ku aiwatar da irin darussan da ku ka koya, a
nan.

Nagode.



